
Тӑван кӗтес 

Ӑҫта кӑна ҫитсе курмарӑм, 

Тӑван кӗтес, сана манмарӑм. 

Ялан асра тытса усрарӑм, 

Тен, ҫавӑнпах пуҫа усмарӑм. 

 

Ӑҫта кӑна ҫитсе курмарӑм, 

Атте-анне ҫуртне манмарӑм. 

Тӑван чӗлхе чысне упрарӑм, 

Чӑваш ҫӗрне ялан мухтарӑм. 

 

Ӑҫта кӑна ҫитсе курмарӑм, 

Инкек сиксе тухсан тармарӑм. 

Ҫӗршывӑма куҫ пек упрарӑм, 

Асаттесен ятне ямарӑм. 

 

Ӑҫта кӑна ҫитсе курмарӑм, 

Тӑванӑмсем, сире манмарӑм. 

Хӗрӳ ӗҫре кайри пулмарӑм,  

Ҫӗршыв ҫинчен чунтан юрларӑм. 

